
GOUVÈNÈ CUOMO AP AVÈTI NOUYÓKÈ YO SOU RISK KI GENYEN POU DIFE 

PANDAN WIKENN KONJE TRAVAY LA 
 

Yo avize Nouyòkè ansanm avèk vizitè yo pou yo pran prekosyon avèk dife kan yo 
 
 
Gouvènè Andrew M. Cuomo jodia te anonse ke pandan wikenn konje jou Travay la, yo 
prevwa pifò nan New York ap gen tanperati cho ak sèk ki kapab ogmante pwobabilite 
kondisyon ki pèmèt dife kòmanse epi pwopaje rapidman. Yo ankouraje rezidan ansanm 
avèk vizitè yo pou yo pran anpil prekosyon avèk dife kan yo. 
 
“Konpòtman neglijan pandan kondisyon sèk sa yo kapab yon resèt pou katastwòf,” 
Gouvènè Cuomo te deklare.” Mwen ankouraje tout moun pou yo rete ansekirite pandan 
yap pwofite anplennè nan wikenn konje sa a nan fason pou prevni danje ki kapab evite 
ak trajedi initil.” 
 
Aktyèlman, Gad Forestye Depatman Konsèvasyon Anviwonman Eta New York ap 
travay pou etènn sis ti dife ki te genyen sou yon total konbine 3.4 kawotè. De dife nan 
Konte Suffolk, de nan lès Catskills ak de nan lès Adirondacks. Twa dife te koze pa dife 
kan ki pat etènn, de pa zèklè ki te frape e yap ankete koz lòt la. Gad forestye yo te 
etènn pwopagasyon dife sa yo men dife a ap boule byen fon nan tè a e li difisil pou l 
etènn. 
 
Konsèy pou kanpè yo pran prekosyon avèk dife kan gen ladann:  

• Itilize yon fou pou kwit manje alaplas yon dife kan pou prepare repa yo; 

• Itilize twou dife ki egziste deja lè li posib epi kenbe dife yo piti; 

• Retire fatra, pousyè kras ak nenpòt materyèl ki ka pran dife nan yon sèk 
dyamèt 10 pye. Sa ap anpeche dife kan an simaye; 

• Pa janm kite yon dife kan san siveyans; epi  

• Lage dlo nan dife a. Asire ou mouye tout chabon dife, chabon ak bout bwa yo. 
Melanje rès yo, mete plis dlo, epi melanje yo ankò. 

 
Komisyonè pa Entèrim Depatman Konsèvasyon Anviwonman Eta New York Marc 
Gerstman te deklare, “Nou ankouraje moun yo sòti epi pwofite de kan ansanm avèk lòt 
avanti anplennè kòm nap apwoche fen ete a. Tanpri kenbe nan lespri w, sekirite pandan 

avètisman dife sa yo enpòtan pou asire ke sit lwazi anplennè yo ak kominote avwazinan 
yo pran mezi ki nesesè pou anpeche dife.” 
 
Yo entèdi dife kan nan zòn Lès Adirondack High Peaks Wilderness ak sou tout teren 
Depatman Konsèvasyon Anviwonman nan Konte Suffolk. 
 
Eta New York ap fè moun yo sonje tou pou yo pran prekosyon avèk fou babekyou epi 
kenbe yo lwen de branch bwa, zèb ansanm avèk lòt materyèl ki kapab pran dife. Yo pa 
ta dwe jete sann chabon oswa ti mòso chabon ki limen jiskaske yo refwadi epi ou kapab 
manyen yo. Itilizasyon ilegal fedatifis ka lakoz yon dife kòmanse e li entèdi. 
 
Anplis, rezidan ansanm avèk vizitè yo ta dwe evite boule branch bwa nan moman sa, 
espesyalman nan fen lajounen an jiska nan kòmansman lannwit epi lè gen kondisyon 
van. Pa janm kite yon dife san siveyans jiskaske li fin boule epi tout sann ak brèz yo 
refwadi. 
 
Prevansyon dife se responsabilite tout moun. Fè travay pa ou pou kenbe New York 
ansekirite kont dife. Pajweb Sekirite sou Dife espas anplennè Depatman Konsèvasyon 
Anviwonman gen plis konsèy sou sekirite pou dife kan ak boule branch bwa. Wap jwenn 
plis enfòmasyon sou prevansyon dife sou paj web FIREWISE New York. Klike la pou 
wè kat aktyèl sou danje dife nan Eta New York. 

